
Tutu Ni Tiaa San Pablo nuu
Nehivi xi Dios Ndoo Nuu
Colosas

1Yuhu ndui Pablo, iin ana ni nihi chuun nuu Je-
sucristu, vachi ducan ni chitnuni ini Dios. Te yohd
id stnd flani-nda Timoteo, 2 cutndha-nsi cdsahu-nsi
Xi nsidaa mii-nsia neh1v1 il xi Cristu ndo¢ fiuu
Colosas, vachi mii-nsid, iin-ni nchictn vii stna-nsia
ichi-y4, te nahi iin-ni fiani Xinduu stna nsidaa-nda.
Pues, vichi ni cacumi cudha-nsia gracia xi Yua-nda
Dios. Contentu ni cundd6-nsia quida-ya.
Na-ndud ni xican Pablo nuii Dios na ni xican
tahvi-ne’” saha néhivi xinindisa-xi-ya
3 Nsiuhu, cada xican tahvi-nsi nut Yuandiaha
Stoho-nda Jesucristu, naquimdni-nsi mii-ya
saha-nsid., 4 Vachi sani xinitnthu-nsi fa-cuaha
gua nihnu vaha ini-nsia Déhemani-ya, xi fia-cuaha
gua cuu stna ini-nsia sahd nsidaa nehivl xi-ya.
56 Ansivéhé-ya, vachi cuaha ga tnundé ini
icumi-nda fa-nihitdhvi-nda fa-ndiaha i xi-ya
id ansivi. Te divi fia-jaan ndud ni xXinitnuhu-nsia
na ni saa palabra ndacuisi xi-ya nuu-nsia, te ni
inini-nsia razdn vaha xi-ya. Pues divi palabra ma
ndud sani xitia stna inicutu fuhivi, te ndiaha ga
chindéa nehivi. Te vichi cuaha ga stna néhivi sanl
quihvi ichl ma nacua ni quida mii-nsia quivi ni
xinitnuhu-nsia palabra ma, te ni cundaa ini-nsia
nansa ia ndisa gracia xi Dios. 7 Pues inii decuénde
quivi yucan sani chindedma mii-nsid. Te gracia
Xi-ya ma nduu stna fia-ndud ni dacuahd stna

Epafras mii-nsid. Vachi iin-ni xindcudchi stna
necuachima nuu Cristu nahi nsiuhu, te mani cuaha
stnd-né nuu-nsi. Vil ga quidd stnd-né nsidaa
chuun ii xi-yd yucdn ndé ndoo-nsid. 8 Te divi nuu
mii-né ni xinitnuhu-nsi nansa yaha-nsia xi nansa
cut stna ini-nsia saha-nsi quida Espiritu Ii xi Dios.

9 Nayucandud, décuéndeé quivi ni cundaa ini-nsi
fa-jaan, iin-ni Xican tahvi-nsi nuu-ya saha-nsia,
Xican tahvi-nsi fia-ni sda-nsia manihi ini-nsia
nansa cuni-ya quida-nda fiuhivi yohd. Te Xican

tahvl stnd-nsi fia-ni sda-nsia cundaa nsihi ini-ngia
saha ichi-ya, te cucumi-nsid iin saxinitnuni

ndiaha. 10 Ducdn dandu nihindéé-nsid cacanuu
vii-nsia Auhivi yoho nacua ndia ica-nda quida-nda
fia-nduu-nda nehivi xi Stoho-nda Sefior. Te ducan
cudii stnd ini-ya saha-nda, vachi modo jaan nihi
stnd-nda quida-nda nsidanicuu clase obra vaha,
te saa stna-nda cunaha vdha-ndaya chica mas.

11Te saha-fia ndiaha ga poder xi-ya, fiaylicandua
Xican tahvl stnd-nsi fia-ni nacuahandee ini-ya
mii-nsia xi poder ndiaha ma, dandu vatuni
quidandee cahnu ini-nsia, (mate ni yaha-nsia
tnundoho), doco vatuni cudil ini-nsia, 12 te
naquimani stna-nsia Yua-nda Dios (saha gracia
xi-ya). Vachi sanl dama-ya anima-nda, te vichi
vatuni nihitdhvl stna-nda cuaha na-ndiaha ii xi-ya
nacua nihitdhvl nsidaa ga néhivi ii xi-ya, vachi
sani datnuu-ya saxinitnuni-nda. 13 Te vichi sani
tava-yandé nuu ndaha (fia-malu, vachi) cuisi ichi
Nda ni sanduama, te nl dayaha-yando nde ndaha
Déhemani-ya Jesus. 14 Sani quee-nda libre (nuu
ndaha-si), vachi saha nii Jesus ni xitia, ilayucandua
vatuni ni Xicahnu ini-ya saha cuachi-nda.



COLOSENSES 1:15 iii COLOSENSES 1:22

Nansa ni nihi-nda ni nactindoo vaha-nda xi Dios
Saha-fid ni xihi Jesucristu saha-nda

15 Co-tui Yua-nda Dios cundehe-ndayd, doco
mimii nacua id-ya, divi ducan i stna Dehemani-ya
(Jesus). Te divi Déhemani-yd nduu ana chica
ndiad nuu nsidanicuu ifidha id fiuhivi. 16 Vachi
saha ndaha Déhemani-ya ni quidavaha-ya nsidaa
na-ia Nuhivi xi ansivi, nsidaa fia-ndua indéhe-nda,
Xl nsidaa stna na-co-tui cundehe-nda, divi saha
ndaha Jesus nl cuyucun nsidadjan. Vachi ni
quida vaha-ya angel dandacu, xi stnd angel chica
Xinucudchi, xi nsidaa ga stna ana fuerte xicanuu
ansivi, nsidaa-néma, saha ndaha-ya ni cuyucan
saha-Na ni queé ga mas tnufivhu xi-ya. 17 Taybo
ni-indha fuhlvi, te sa-ia mii-ya. Te saha stna
poder xi-ya itnii tnahd nsidanicuu ifiaha. 18 Te
ndohod necuachi iin-ni cahvi xi-ya, nahi cuerpu
xi-ya nduu-nda, te mii-ya, dandacu-ya nuu-nda
na ian dandacu dini-nda nuu-nda. Nuu mii-ya
sanl nihi-nda vida xi-nda. Dihna-ya ni natiacu-ya
nuu nsidaa nehivi, fiayucandud nduu-ya ana chica
cusdhnll inicutu fiuhivi. 19 Vachi sani chitnuni
ini Yua-nda Dios cufiuhu chitu (vida sain xi-ya)
ini anima Déhemani-yd. 20 Te cunaha-nsid, fia-ni
xihi-ya nchica cruz, te ni xitia nii-ya, saha fia-jaan
ndud vatuni nacundoo vaha-nda nuu-ya, vatuni
nihitdhvi nsidaa nehivi nacundoo vil-né xi-ya, a
ducan ndud-né ana ndoo fiuhivi yoho, te 0 ana
ndoo ansivi.

21 Antes cOnisa nihnu ini-nsia mii-yd. Ndé nisa
Xini uhi stnd-nsiaya saha chuun malu nisa quida
gua-nsia, doco vichi sani nacundoo vaha-nsia xi-ya.
22 Vachi saha fia-ni nanduu-ya nahi nehivi fiuhivi,

te ni xihi-ya, fiaylcandud vatuni ni nihitadhvi-nda
nacunihnu 1 ini-nda, te cuxio dahuun cuachi-nda,

ndutu nsiha. Ducdn dandu vatuni saa-nda nuu
(Yua-nda Dios) quida-ya. 23 Doco Xifiuhu fia-iin-ni

cunihnu vaha ini-ndayd; masa nac6o-nda fe
xi-nda. Masa nandodé-nda ichi-yd, ni masa
cudha-nda daticu nehivi-ndd nuu razén ndiaha,
vachi saha palabra ma ia tnundé ini xi-nda. Te
(ansivéhé Dios), sani inini stnd-nsia palabra ma;
daani, decuende stnd inicutu fiuhivi sani xitia stna.
Te yuhu stnd Pablo, xinucuachi stndi (nuu chuun
ma), cachitnuhi palabra ma xi nehivi.

Na-ndiui chuun ni nihi Pablo fia-cunucuachi-né
nuu nsidaa néhivi iin-ni cahvi xi Jesus

24 Mate cudha ga ndohi saha-nsia, doco cudii
ini, vachi nu ni ndohi ducan, dandu chica yachi
cuacatnahd nsidaa fia-icami ndoho ga Cristu saha
nehivi cahvi xi-ya, vachi nahi cuerpu-ya nduu-nda.
25 Te saha fa-vaha xi mii-nsia sani chitnuni ini-ya
cunucuachi nuu nsidaa néhivi cahvi xi-ya. Te
chuun sani nihi nduu fa-cachitnuhu nsihi pal-
abra xi-ya. 26 Palabra nisa ia déhé antes ndud
cachitnuhi. Cani cuia coOni cundda ini xii-nda
sahdma. Doco vichi sani datui-yafia nuu nehivl
xi-ya. 27 Vachi ni chitnuni ini-ya cundaa ini-nda
fa-ndiaha gud ia palabra ma, te cuni stna-ya
cunitnuhu néhivi nsidanicuu fiuu. Pues dohd
cachi palabra ma: vatuni coo Cristu meru ini
anima-nda, te sahama vichi ia iin tnundeé ini ndi-
aha xi-nda fia-saa-nda nde gloria. 28 Nayucandud,
divi mii-yd disdha-xi cdhan-nsi xi nsidaa néhivi,
chinaha-nsiné, te saha-nsine ichi vaha, ama saa-ne
cunihnu vaha ndisa ini-né mii-yad nacua ndia

ica-né. 29 Pues fia-jaan ndud chuun sdhandee ini
quide nacua chindéé-ya yuhu, vachi sdha fuerte-ya
yuhu poder ndiaha xi-ya quideama.

2
1Yuhu cuni' cundaa ini-nsia fia-cuaha gua (xican
tahvi nuu Dios) saha-nsia xi saha stna necuachi fiuu
Laodicea, te coO-nandodo stnai nsidaa nehivi ndoo
jaan tafidha ga cuni nuu xi’. 2 Xican tahvi fia-ni
ndcuahandee ini-nsia, te iin-ni ni cuu stnaha stna

ini-nsia saha-nsia. Te ni sda stna- -nsia cundag vaha
ini-nsia saha ichi-ya, dandu ma cundoo ga-nsia

xi duda. Te ndiaha ga cunduajan, vachi después
icumi-nsia saa-nsia manihi ndisa ini-nsia palabra
saha-ya nisa ia dehé antes, divi palabra saha Jesu-
cristu. 3 Vachi cuisi ichi mii-yd nduu ichi nchichi
ndiaha ndisa; cuisi ichi-ya nduu ichi ndé cundaa
ndisa ini-nda. 4 Ducan cachi’ xi-nsid saha masa
chiyuhu ni-iin nehivi mii-nsia, te dandahvi-nénsia.
5-6Vachi mate c6-1é' cutndhi xi-nsid yucan, doco ni-
hnu ini mii-nsia, te cudii ga ini na Xinitnuhi quida
vii-nsia, te xinindisd fuerte stna-nsia Stoho-nda
Jesucristu. Nayucandua, nacua nl quida-nsia na
ni quihvi-nsiaichi-ya, divi ducan quida-nsia seguir
vichi, iin-ni ni clnchicun vii-nsid ichi-ya. 7 Iin-ni
masa tucu-nsia quida inga palabra, te nsiquivi
chicA mas ni sda-nsia cunihnu fuerte ini-nsia
mii-ya saha-fid masa nunca nacoo-nsia fia-ndua
ni chinaha-nsi mii-nsid. Iin-ni ni quida-nsia nsi-
dadma, te nicanicuahan ni ndquimdani stna-nsiaya.

Nansa ia vida saa sa-icumi-ndd fia-nchicun-nda
Jesucristu

8 Cuidadu ni cunddd-nsid madi daticu inga
néhivl mii-nsid. Nchichi cdhan-ne, doco dandahvi
uun-ne. Cutu estilu ni nacoo nehivi ndua cachi-ne.
Dafithu xi nehivi win fivhivi yoh6 ndud, cé-ndua
ley xi Cristu. 9 Doco mii-y4, meru Dios nduu-ya;
mimii nacua id Yua-nda Dios, ducan ia stna-ya, te
i stnd iquicufiu-ya. 10 Te saha fia-sani ndee an-
ima-nda ini anima mii-yd, fiayucandud chitu stna
anima-nda mii-ya vichi. Te chica fuerte-ya nuu
nsidanicuu dngel, xi nuu stnd nsidanicuu fia-malu.

11 Daani, saha stnd fa-nchicun-ndayd, sani
sacutuu stnd sefla xi Dios, (ini anima-nda);
madi ica-nda ni sacutua. Te ¢indu fia-cuni cachi
sefia ma? Divi fia-sanl cuxio cuachi anima-nda,
nsidanicud cuachi nisa Xican gua cuerpu xi-nda
quida-nda. 12 Te na ni cuhii-nda, sefia ni
sanduama na ian cutnaha-nda xi mii-yd ni
nduxin stnd-nda, te nl natiacu stnad-nda nahi
mii-yd. Pues ducan quida-nda cuenta ni cuu
xi-nda fa-sani xinindisa-nda cahnua ga poder
icumi (Yua-nda) Dios, te sahama ni danatiacu-ya
Jesus. 13 Te mii-nsid, saha falta xi-nsia, xi saha
stnd fia-c4-nduu-nsia raza ituu sefia xi-ya ica-xi,
fayucandud coo vida ndiaha xi anima-nsia nisa
ia. Doco tucu ia vichi, sanl natiacu-nsia quida-ya
cuenta, (nacua mii-nsid, te ducan stnd nsiuhu).
Vachi fia-nl dandtidcu-ya Jesus, divi ndiad stna
saha nsidaa ndohd. Te saha-fia ducan ndua, sanl
xicahnu stnd ini-ya saha nsidaa cuachi-nda. 14 Ni
dandutu-yd nsidaa fia-ndud inihicd-nda nuu-ya.
Ni ndutu dahuun cuenta itnii-ya saha-nda. Ia
ndisa falta xi-nda nisa cachi cuenta ma, doco
vichi sani cuxio nsidaama ni quida Jesucristu,

vachi ni sacutuu-ya nchica cruz, te saha fna-jaan
ndud ni ndutu cuenta ma. 15 Te nsidaa fia-malu,
mate yaha ga fuerte-si, te 0 dana gua-si, doco ni
cundee dahuun-ya nuu-si. Yaha ga ni nducahan-si
ni quida-ya, vachi ndiaha ga ni cundee-ya (na ni
xihi-ya) nchica cruz.

Xifluhu nandodo dahuun-nda nsidaa estilu cahan
saha cuisi modo xi fiuhivi yoho

16 Saha nsidaa fia-jaan, masa ndulécd-nsia nehivi
Xitnuhu xi-nsia saha fia-ndud xixi-nsia, 0 id-ndua
xihi-nsig, te 0 iin vico (cuni-né) chivaha-nsia, mate
ni cundua iin vico cahnu, 0 vico natiacu yoo, te 0
iin quivi ndo6 ndaha-nsia. 17 Vachi nsidaa estilu
sanaha ma, sefia uun ni sandua, vachi divi Cristu
nduu ana ni cachitnithama saha-xi. 18 Nayucandua,
masa cuaha-nsia (dandahvi nehivi-nsid, vachi nu
ducdn), dandu ndafiuhu premiu xi-nsia. Cachi
nehivi dandahvi ma fa-xifiuhu cahichi ini-nda
mii-nda, te cahvi stna-nda angel, cachi-ne, (vachi)
14 na-ndua ni dacuni Dios-ne, cachi-ne. Mii-né
nduu-né mii-né cahan-né, doco cuisi na-ia fuhivi
yoho-ni ndud nihnu ini-né. 19 Ducdn quida-né,
doco fa-cé-nchicun ndisa ga-né Cristu ndua.
Doco cunaha-nsia, nahi dini-nda nduu mii-ya; te
ndoho, nahi cuerpu xi-ya nduu-nda, fidyucandua
iin-ni cahnu sani nanduu nsidaa-nda ni quida-ya,
nacua fuhu tndhd ndahasaha iquicufiu-nda.
Naylcandud, saha mii-yd siempre ndcudhandee
ini-nda, te ndufuérté anima-nda nacua chitnuni
ini Yua-nda Dios cuu xi-nda.

20 Vichi, xifiuhu quida-nda cuenta na ian ni
cutnaha-nda xi Cristu na ni xihi-ya, te iayucandua
co-xifithu ga fia-cunihnu ini-nda ni-iin ley cdhan

saha cuisi fia-14 fiuhivi yohd-ni. Mate ndoo-nda
fAuhivi, doco cé-ndud fia-chivaha-nda 2! cuaha
ley cachi fia-masa tnii-ndd iin fia-jadn, 0 masa
cuxi-nda inga iflaha, te 0 masa ducun ndaha
stna-nda fa-yucan. 22 C006, vachi fia-icimi nsihi-ni
nduu nsidadjan, te cuisl nehivi fivhivi nduu ana
ni quidavaha xi ley jaan. 23 Vihini tuxi ini-nda
iin palabra nchichi ndud cachi-néma, vachi

cachi-né fia-fuerte ni cudhandee ini-nda_saha
religion ma, te ni cahichi stna ini-nda mii-nda,

te ni dandého stna-nda mii-nda, cachi-ne. Doco
cunaha-nsia, ni-iyuhu ma cui chindee ley ma
ndohd fa-cadi-nda nuu (cuaha fa-chicuéhe)
Xiho-nda quida-nda dava xichi.

3
1 Bueno, saha-id quida-nda cuenta cutnaha
stnd-nda xi Cristu na ni natiacu-ya, fiayucandua
xifivhu nanducu-nda nansa quida vil-nda nacua
nduu ley xi ansivi, vachi ndé ansivi yucan ia-ya
ladu cuahd Yua-nda Dios. 2 Te vichi xifiuhu cuni-
hnu ini-nda chuun xi (mii-ya id) ndé gloria ma,
madi chuun xi fiuhivi yohd. 3 Vachi ducdn ndué na
ian ni xihi stnd-nda (na ni xihi mii-yd), doco vichi
itidcu-nda saha poder xi-ya, te cutnahd stna-nda
xi-ya fivhu-nda (ndaha Yua-nda) Dios. 4 Daani, na
sda quivi naxicocuiin-ya, dandu cutnaha stna-nda
xi-ya cundoo-nda ndé yaha ga nchii ndiaha.
Nacoo dahuun-nda fa-ndua nisa quida-nda
antes, te quida-nda fia-vaha cachi Jesus
5 Naylucandud, xifiuhu dandafidhi dahuun-nda
nsidaa (chuun siquini cudil gud ini néhivi) Auhivi
quida-ne. Masa ndxicOculin ga-nda cahan-nda

Xl ana cOnl nandaha xi-nda, te masa cunihnu
siquini ini-nda; masa cufiuhu ini-nda fia-coo-nda
Xi inga necuachi fiaha. Ni masa xiho stna-nda
cucumi-nda cuaha ifiaha, vachi na ian cahvi-nda
fia-jaan qued. ¢ Cunaha-nsid, saha nsidaa cuachi
jaan icumi quixi castigu fuerte xi Dios diqul nsi-
daa nehivi cé-inini xi-yd. 7 Te divi nsidaa cuachi
jaan nisa quida stna-nsia antes na nisa cudii ga

ini-nsia sahd. 8 Doco vichi Xifiuhu nacoo stnd-nda
mas ga falta xi-nda. Masa cuida ga ini-nda;

masa ndudand ga-nda. Te masa cundéhe uhi
stnahd stnd-nda. Ni masa daquée cuachi-nda diqul
Nanitnaha-nda; te masa cdhan quini-nda. 9 Ni
masa dandahvi stnahd ga stna-nda, vachi sanil na-
coo dahuun-nda modo nisa nihnu ini-nda antes;
co-quida ga-nda nahi antes. 10 Nahi nehivi saa sani
nanduu-nda, te cueé-ni cueé-ni cuahan ndusaa
stna saxinitnuni-nda, dandu saa-nda cundaa vaha
ini-nda, te cunihnu stnd ini-nda nacua nihnu ini
mii-ya ana ni dandasad xi-nda.

Co-quidd, ndéni néhivi ni cui ni cinduu-ndd, cuist
ndiad fia-nchicun-nda Jests, madi raza-nda

11 Nehivi saa xinduu-nda, cé-quidd a nduu-nda

nehivl raza Grecia, te 0 nehivi raza Judea. Te ni
cO-quida stna a ituu marca xi Dios ica-nda, 0 4 coo.
Ni co-cuni cachi stnd ni nduu-nda necuachi inga
fluu, mate nécuachi siumi ni sanduu-ne. Co06. Ni
cO-quida stna a nduu-nda nehivi libre, te 0 nehivi
quidachulin sain nuu iin lamu. Co00, vachi cuisl
na-nchicun-nda Cristu nduud fia-ndiaa; te divi-ya ia
stnd ini anima nsidaa-nda.

Calma ni cundoo-nda xi fanitnaha-nda, te
nacuahandee stnahd ini-nda

12 Sani nacaxin Dios ndoho. Nehivi il
Xi-ya sanduu-nda vichi, te mani-nda nuu-ya.
Nayucandua, xifiuhu cutuha-nda cuhi stnaha
ini-nda. Iin-ni ni cinihn mani ini-nda, te cunihnu
ndahvi stna ini-nda. Masa c66 dana-nda. Coo;
iin-ni ni quiddndéé ini-nda. 13 Te nu ia iin
Nanitnaha-nda ni quida xi iin falta, dandu ni
quidandéé cahnu ini-nda saha-né, te cuicahnu
ini-nda saha-né nacua ni xicahnu stna ini Cristu
saha ndohd. 14 Daani, fia-chica mas xifiuhu ndua
na-cuu stnaha ini-nda saha-nda, vachi ni ducani
quida-nda, dandu fia-sanl nacuatnahd nsidaa
fa-vaha xifiuhu quida-nda ndudjan. 15 Te ni caquin
stnd-nda cuidadu fia-masa quida-nda ni-ifiaha
dandaniuhu xi fia-nihni dadi ndiaha ini-nda
nacua cuni Dios cunihnu dadi ini-nda. Vachi
cunaha-nsia, divi saha-fia cundoo ndiaha-nda,
te cunduu-nda nahi iin-ni néhivi, idyucandua ni
cana-yando (ladu xi-ya). Te xifiuhu fa-naquimani
stna-ndaya.

16 Nicanicuahan ni co6 chitu anima-nda pal-
abra 11 xi Cristu. Te Xifiuvhu cahan stna-nda
iin-nda xi inga-nda, te chinaha stnaha vii-nda
palabra nchichi ndiaha xi-yd saha-fid chica ni
Cunsihi ini-nda (quida vil-nda). Te coto stna-nda
nsidaa clase alabanza xi-ya, nacuatu-nda, te
coto stnd-nda alabanza nacua datnuu Espiritu Ii
Xi-ya ini-nda. Te siempre naquimani-ndaya ini
anima-nda. 17 Nsidanicud fia-ndud quida-nda,
Xl fid-ndua cachi-nda, xifivhu ndacucahan-nda
Stoho-nda Jesus, te ducan naquimani stna-nda
Yua-nda Dios.

Nansa quida-nda, te cundoo mani-nda xi nsidaa

nehivi, a nduu-né tnaha-nda, o lamu xi-nda, 0 peon
xi-nda

18 Mii-nsid nécuachl faha, xifiuhu cahvi-nsia
ii-nsid nacua ndia ica nehivi xi Stoho-nda Sefior
quida-ne. 19 Daani, mii-nsid necuachi tiaa, Xifiuhu
cuu ini-nsia saha fiahadihi-nsia. Masa dandaca
ndee-nsida nuu-né. 20 Te nsiohd nécudchi cuati xi
nécuachi cuachi, ni cinini stnd-nda nsidaa na-ndua
cachi yuadihi-nda, vachi ducan dandu cudil ini
Stoho-nda Sefior saha-nda. 21 Daani, mii-nsia
necuachi tiaa xinduu yua, masa dacuida canuu
ini-nsia déhe-nsia sahd masa cihtininia. 22Daani,
mii-nsia nécuachi ndod sain nuu iin lamu, ni
CUnini vii-nsiane. Madia cuisi na indéhe-né, dandu
quidachuun vii-nsid saha-ia ndee vaha-nsia
nuu-né. Co06. Chica vaha nsinuu ini-nsia Dios,
te iin-ni ni cunihnu vii ini-nsia quidachutin
vii-nsid. 23 Nsidanicut chuun ndact nuu-nsia,
contentu ni quida-nsiafida. Quida-nsia cuenta
na ilan Stoho-nda Sefior nduu patrén xi-nsia,
te madid néhivi Wun. 24 Vachi nuu Stoho-nda
Cristu 1cum1 nsia nihitahvi- n31a te cundiatu stna
anima-nsia, vachi divi mii-ya nduti ana xinticudchi
ndisd-ndd nuu-xi. 25Doco nehivi cd-quida vii, icimi
nacuitacuha-ne nacua quida-né, te ma quihin casu
Dios ana nduu-né.

4

1 Daani, mii-nsid nécuachi ndud patrén, quida
vii-nsia Xi peon Xi-nsia nacua ndid ica-nda
quida-nda, vachi indhd-nda décuendé gloria ia
stnd ana dandacu-xi nuu-nda.

2 Daani, nsidaa-nsia, iin-ni ni cdcan tahvi-nsia
nuu Dios. Masa nac66-nsia fia-jaan. Te naquimani
stnd-nsia mii-ya. 3 Te quida-nsia favor, saha stna

nsithu ni cdcan tahvi-nsia saha-ia ni cinuna ichi
cachitnuhu cuaha-nsi palabra xi Cristu, divi pal-
abra nisa la dehé sanaha. Pues divi saha stna
palabra (ndiaha ma ié' yohd) ndiadi* vehecaa.
4 Néyl‘lcélndl‘lé, cacan tahvi-nsia sahi nuu-ya, dma
nihi’ nansa cahan vati palabra ma xi nehivi nacua
ndid iqué quide.

5 Siempre <xifiuhu quida vii-nda xi néhivi
co-nchicunxiichi-ya. Tenuid nansa cuiquida-nda
iin obra, dandu yachi ni quida-ndafia. © Te na
cdhan-nda xi nehivi, vivii-ni ni cdhan-nda xi-né.
Meru palabra xifiuhu ni ciunddd cachi-nda xi-né.
Chicd vaha nacani vaha ini-nda nansa naxiconihi
vii-nda nuu iin iin ana cahan xi-nda.

Ultimo palabra cachi Pablo, cdsaht-né xi nsidaa
neéhivi fiuu Colosas

7 Nani-nda Tiquico, mani cudha-né nui; cuaha
ga sani chindee-né yuhu, te iin-ni Xinucudchi
vii stnd-né nuu Stoho-nda Sefior. Pues mii-né
icumi-né nacani-ne xi-nsid sahi, nansa yahi.
8 Na-jain ndud sani saclinaha-né quida-ne na
saa-ne ndé ndoo-nsia, cachitnuhu-ne xi-nsia
nansa ia chuun xi-nsi yoho saha fia-ndoo vaha stna
ini-nsia. 9 Daani, icimi cutnahd stna inga fiani-nda
(saa-ne xi Tiquico), divi compafieru-nsia nani
Onésimo. Iin-ni nihnu stnd ini-né ichi Yua-nda
Dios, te cuaha ga cuu stna ini saha-né. Pues
nduil nécuachima, icimi-né nacani-ne xi-nsia saha
nsidaa fa-1a yoho.

10Cunaha-nsi4, id stnd inga compafierui vehecaa
yoho nani Aristarco, te cdsahu stna-né xi-nsia. Te
(fiuu) yoho i stnd primu xi Bernabé nani Mar-
cos, te cadsahu stna-ne xi-nsia. Te Marcos ma,

sani cachi xi-nsia saha-né fia-ni quidafiuthu-nsiane
nu ni sda-né ndé ndood-nsia. 11 Daani, yohd
id stnd Jesus Justo, te casahu stna-ne xi-nsia.
Cunaha-nsid, c00 cd mas necuachi raza Judea
yoho chindéé xi nuu chuun xi fiuhivi 1i xi Dios,
cuisi nécuachl yoho, fiayucandid cuaha ga cudil
ini saha-né. 12 Daani, cdsahu stna Epafras,
divi nécuachi fiuu-nsia (ia yohd). Nécuachima,
Xinucudchi vii-né nuu Cristu, te cuaha ga xican
tahvi-né nuu Dios saha-nsia, sacundahvi-né nuu-ya
Aa-iin-ni ni cinihnu vaha ini-nsia ichi-ya, te iin-ni
ni quida stnd-nsia fia-ndud cuni-ya. 13 Yuhu ndui
testigu fia-cuaha gud nacani ini-né saha-nsia xi
saha stna nécuachi fiuu Laodicea xi1 fiuu Hierapolis.
14 Daani, casahu stna doctor Lucas. Mani cudha
necuachima nuu-nda. Daani, casahu stna Demas.
15 Te mii-nsid, casahu stna-nsia xi Nani-nda ndoo
fiuu Laodicea yucan. Te casahu stna-nsia xi Ninfas
xinsidaa ga néhivi nataca vehe-ne.

16 Nu sani cahvi-nsia carta yohd, dandu
dacuhun-nsiafia nuu néhivi xi Dios ndod fuu
Laodicea ma saha-fia cahvi stna necuachimana. Te
carta (ni tiaa stnai) nuu mii-né, cahvi stna-nsiafia.

17 Daani, cahan stnd-nsia xi Arquipo cachi-nsia
xi-né fia-masa nandodo-né quida ndisa-ne chuun
ndiaha sani nihi-né nuu Stoho-nda Sefior.

18 Yuhu ndui Pablo, te ndaha mii tiai saludu
yohd nuu nsidaa-nsid. Te sacunddhvi’ nuu-nsia
Na-ni nsinuu ini-nsia ia-yoho ié' ndiadi’ vehecaa.

Ni ciicumi-nsia cuaha gracia xi-ya. Sa-ia.

